              § 5     常用ee台語辭  

學習任何ee語言攏是先學那種語言ee常用辭ee。咱學英語ee時，先學[this, that, is, a, book, pencil]這些語辭。咱秣問講這些語辭是按怎按呢寫。學習台語嘛是同款。下面是一寡常用ee台語辭。請ka尹ee拼字序記起來，先不管為什麼按呢拼。習慣這些常用辭ee寫法了後你馬上就會當開始用"漢羅合用"ee文書體來寫台語文啦。
leeng零 cit一 nng二 svaf三 six四 go五 lak六 chid七 pøeq八 kao九 zap十
ee的﹕伊是我ee好朋友。

si是，mxsi不是﹕伊si好人，mxsi歹人。

ti佇/在﹕請大家ti下午3點來此集合。

zef這﹕Zef si一本台灣史。Zef si阿美ee.

hef那﹕Hef si台南市ee市區圖。Hef si甚人ee?

ciaf此﹕Ciaf有tee，請用。請來ciaf坐。

hiaf彼﹕Ciaf有tee，hiaf有咖啡。
goar我﹕Goar si雲林人。Goar叫做陳文義。

lie你﹕Lie si學生。Lie上課得注意聽老師ee講課。

y伊﹕Y若會到這碼尚秣來？ Y豈會尋不對路？
u有﹕Y si u學問ee人。

bøo無﹕Ciaf bøo黃金，bøo美鈔。
goarn阮﹕Goarn si台灣人。Goarn關心台灣ee代誌。

larn咱﹕Larn ee責任很大。Larn大家得愛u這個認識。

lirn恁﹕Lirn攏這麼關心，感謝lirn大家。

yn尹(他們)﹕Yn ti那爿hiaf teq開講。Yn無愛larn給yn攪擾。

taixkef大家﹕請taixkef小冷靜一下。
laai來﹕請laai ciaf坐。Yn laai ciaf表達yn ee意見。

khix去﹕請khix hiaf.  請lirn khix hiaf歇睏。

symmih甚物﹕Zef si symmih ?  Hiaf u symmih ?

ar而﹕Zef si goar ee, ar hef si阿明ee.
ia也﹕Y惜錢，ia惜面子，很歹做夥。

kab和﹕阿義kab阿美攏si很優秀ee囝仔。
ma嘛(亦)﹕得讀冊，ma得運動。
lorng攏﹕Larn lorng si台灣人。
teq在﹕Y teq寫批。Lie si teq變甚蚊，很久lorng無來 ?

cidee一個﹕Y si cidee很有心ee人。

cit'ee這個﹕Cit'ee si goar ee, mxsi lie ee.

hit'ee那個﹕Hit'ee si lie ee.

ciah'ee這些﹕Ciah'ee si goarn ee, mxsi lirn ee.

hiah'ee那些﹕Hiah'ee si lirn ee.

køq擱(又)﹕Y u才情，køq u仁慈ee心。

suie美﹕阿英suie køq打拚。
bae醜﹕阿美bae køq厚屎。

loflat勞力﹕真loflat, ho lie很照顧。
tøsia多謝﹕Tøsia lirn ee鼓勵。
iafsi或者﹕Si錢較要緊，iafsi性命較要緊，請lie講。
in'ui因為﹕Y無來，in'ui y ee感冒尚秣好。
sofie所以﹕Y in'ui狡獪，sofie時常ho yn老爸修理。

tiøh對，mxtiøh不對﹕Cit'ee代誌si y tiøh, lie mxtiøh.

e會，bøe未﹕​E放雞屎，bøe生雞卵。​E吠ee狗，bøe咬人。

bøeq要﹕Goar bøeq買這本冊。
m不﹕Y bøeq食，m振動。Y m食，ia m飲，e害。

exhiao能曉，bøexhiao未曉﹕Y exhiao寫字，bøexhiao畫圖。
zay知，mxzay不知﹕Cit'ee代誌lie zay, goar zay, yn mxzay.
bad識，mxbad不識﹕Y bad日文，mxbad英文。
bad曾，mxbad不曾﹕Y bad khix日本，mxbad khix英國。
aix愛，mxaix不愛﹕Goar aix食魚，mxaix食肉。
karm豈﹕Karm si ? Karm tiøh ?

afnny按呢(如此)﹕Lirn afnny korng, goarn ciu afnny做。
maix勿﹕Maix走。Maix afnny laq. Maix振動。

iar或﹕那幾個人si好人，si, iar mxsi?

mxkuo不過﹕Goar si普通人，mxkuo goar無愛做無價值ee代誌。

tø道﹕時常運動，身體tø e勇健。

na若﹕Na知影代誌e變成這款，goar tø bøe afnny主張。
iao尚﹕Y iao無了解lie ee苦心。

iawbøe尚秣﹕Mxsi天無報應，si時間iawbøe到。

ciu就﹕時間na到，報應ciu會到。
zu自﹕Zu彼時陣起，阿明ciu規身軀無力。

laang人﹕阿英laang美，køq u才情。
korng講﹕Goarn-阿媽上愛korng故事。
ka向﹕Y u ka goar korng y ee想法。

  把﹕Y ka那張批讀2遍。 阿文ka y ee後生抱入去房間睏。

ho使﹕Larn ho囝仔讀冊，si bøeq ho yn學做人ee道理ee.

  被﹕Y si khix ho牛觸`著，mxsi khix ho蛇咬`著。

  給﹕Larn tiøh珍惜larn ee祖先留ho larn ee所在。

ølør呵咾﹕阿明很骨力，很ho人ølør。
eng用﹕Eng頭殼想，eng手做。Eng別人ee手舂石獅。

ui為﹕Ui正義laai死ee laang最達得larn ee尊敬。

ui-symmih為甚物﹕Ui-symmih y e afnny做？
gaau賢﹕Gaau ee laang bøe afnny korng.

hamban憨慢﹕Hamban ee laang才afnny korng.
gauzar賢早﹕王`先生，gauzar.

sitlea失禮﹕真sitlea, ka lie撞`著。

zaehoe再會﹕Zaehoe, u時間才køq laai.
binzuo民主﹕Binzuo時代，自由戀愛。

citmar現在﹕Citmar si symmih時代？Si binzuo ee時代。

seakie世紀﹕Citmar已經si 21-seakie啦。












